
SRAQAMLI IQTISODIYOT 

SHAROITIDA 
INNOVATSIYALARNING 

IQTISODIY SAMARADORLIGINI 
OSHIRISH YO‘LLARI

Kuziyeva Nargiza Ramazanovna
Iqtisodiyot fanlari doktori, professor

Xusanov Faxriddin Jamoliddin o‘g‘li
TDIU talabasi

Annotatsiya: Maqolada mamlakatda raqamli iqtisodiyotni rivojlantirishning zamonaviy muammolari va tendensiyalarini 
hisobga olgan holda, raqamli iqtisodiyot sohasida innovatsiyalar samaradorligini baholashning muhim jihatlari ko‘rib 
chiqilgan. Shuningdek, mamlakatning axborot jamiyatini rivojlantirish strategiyasida ta’minlangan milliy manfaatlar va 
ustuvor yo‘nalishlari o‘rganilgan bo‘lib, Sanoat 4.0 ning asosiy iqtisodiy salohiyatidan to‘liq foydalanish imkoniyatlari 
yori tib berilgan.

Kalit so‘zlar: innovatsiyalar, iqtisodiy samaradorlik, raqamli iqtisodiyot, raqamli transformatsiya, biznes modellar.
Abstract: The article considers the important aspects of evaluating the effectiveness of innovations in the field of digital 
economy, taking into account the modern problems and trends of the development of the digital economy in the country. 
Also, the national interests and priorities provided in the information society development strategy of the country were 
studied, and the possibilities of full use of the main economic potential of Industry 4.0 were highlighted.

Key words: innovation, economic efficiency, digital economy, digital transformation, business models.
Аннотация: В статье рассмотрены важные аспекты оценки эффективности инноваций в сфере цифровой эко-
номики с учетом современных проблем и тенденций развития цифровой экономики в стране. Также были изу-
чены национальные интересы и приоритеты, предусмотренные в стратегии развития информационного общества 
страны, и выделены возможности полного использования основного экономического потенциала Индустрии 4.0.

Ключевые слова: инновации, экономическая эффективность, цифровая экономика, цифровая трансформация, 
бизнесмодели.

K I R I S H
Iqtisodiyotni raqamlashtirish sharoitida axborot texnologiyalarini rivojlantirish muhim ahamiyatga ega. 

Yangi texnologiyalarning jadal rivojlanishi va joriy etilishi jamiyatning doimiy o‘zgaruvchan ehtiyojlarini qondira 
oladigan ishlab chiqarishni tashkil etishning innovatsion yondashuvlarini shakllantirishga olib keladi. Atrof-muhit 
sharoitlariga moslashish, o‘z navbatida, mazkur operatsiyalarni bajarish uchun zarur bo‘lgan vaqtni minimal-
lashtirishni va sanoat va raqamli ishlab chiqarish jarayonlari o‘rtasidagi tafovutlarni kamaytirishni talab qiladi. 

Inqilobiy innovatsiyalar va jarayonlarni jadal raqamlashtirish korxonalarning biznes modellarini faol ravishda 
o‘zgartirmoqda. Bunday muhitda rivojlanish tendensiyalarini tavsiflash uchun Sanoat 4.0, raqamli iqtisodiyot, 
aqlli iqtisodiyot, kiberfizik tizimlar, superkompyuterlar, raqamli transformatsiya, raqamli jamiyat, aqlli shaharlar 
va boshqalar kabi tushunchalardan foydalaniladi.

Raqamli iqtisodiyot inson kapitali (bilim, ko‘nikma, mehnat resurslari) asosiy omilga aylangan bilim iqtisodi-
yotiga o‘tuvchi yangi rivojlanish bosqichining boshlanishini ko‘rsatadi. Iqtisodiyotni raqamlashtirish innovatsion 
raqamli texnologiyalarni doimiy ravishda joriy etish hamda jamiyat va iqtisodiyotni yangi bosqichga o‘zgartirish 
uchun tegishli shart-sharoitlarni yaratish orqali amalga oshiriladi.

A D A B I Y O T L A R  S H A R H I
Yigirmanchi asrning oxirida D.Bell, M.Kastells, M.Maklyuyen va boshqalar tomonidan olib borilgan tad-

qiqotlarda axborot tizimlari asoslarini tashkil etgan axborot texnologiyalari rivojlanishining asosiy nazariy kon-
septual jihatlari batafsil yoritilgan. Axborot texnologiyalari va iqtisodiyotni raqamlashtirishni rivojlantirishning 
zamonaviy tendensiyalari G. Abdrahmanova, L. Goxberg, M. Kevesh kabi mualliflarning ilmiy ishlarida tadqiq 
etilgan. Raqamli iqtisodiyot va Sanoat 4.0 sohasidagi tadqiqotlar dunyoning ko‘pchilik olimlari va amaliyotchi-
larning e’tiborini tortdi. Bu borada o‘z ilmiy tadqiqotlarini olib borgan olimlar o‘z ishlarida iqtisodiyotni raqa-
mlashtirish konsepsiyasining turli jihatlarini, jumladan, ishlab chiqarish jarayonlari, mantiqiy zanjirlari, mam-
lakatda raqamli iqtisodiyotni joriy etish imkoniyatlari va muammolarini o‘rganib, ularni bartaraf etish borasida 
o‘z ilmiy-amaliy taklif va tavsiyalarini keltirib o‘tganlar.

Shu nuqtayi nazardan, raqamli iqtisodiyotni amaliyotga tadbiq etish, uning tarkibiy qismlarini aniqlash, 
mamlakatni iqtisodiy rivojlanishining asosiy yo‘nalishlarini belgilash, mavjud muammolarni aniqlash va ularni 
hal etish dolzarb masala bo‘lib qolmoqda. Tashkilotlarning strategik boshqaruvini yangi texnologiyalar, resurslar 
va biznesni rivojlantirish kontsepsiyalariga ko‘ra, qisqa muddatlarda moslashtirish kabi masalalarni hal etish 
muhim ahamiyatga ega masalalardan bo‘lib qolmoqda.

Innovatsiyalar nazariyasini ishlab chiqqan iqtisodchiolim J.Shumpeter innovatsion jarayondagi roliga ko‘ra 
xo‘jalik yurituvchi subyektlarning ikki turini ajratib ko‘rsatdi. Bunda innovatorlar o‘zgarishlarni boshlaydilar va 
yangi mahsulotlar va jarayonlarni ishlab chiqishda rahbarlik qiladilar, taqlidchilar esa innovatsiyalarni tarqatish 
va ularning sonining ko‘payishi uchun javobgar bo‘ladilar.

Iqtisodchi V.N. Lapinning fikricha, yangi innovatsiyalarni yaratish, ishlab chiqish va ulardan foydalanish 
innovatsiyalarga bo‘lgan talabni oshirishga xizmat qiladi. Iqtisodchi I.V. Afonin esa ishlab chiqarish jarayonidagi 
muvaffaqiyatli innovatsiyalar tasniflash va foydalanishdagi innovatsiyalardan farq qiladi, deb ta’kidlaydi.

Iqtisodchi V.G. Medinskiy innovatsiyani texnik, iqtisodiy va ijtimoiy jarayonlar doirasida yangi shakldagi 
tovarlar (xizmatlar)ni yaratish jarayoni sifatida belgilaydi. Iqtisodchi olim F.Niksonning fikricha, innovatsiya 
bozorlarda iste’mol sharoitlarini yaxshilaydigan ishlab chiqarish va tijorat tashabbuslari doirasida yaratilgan va 
qo‘llaniladigan texnik texnologiyalardir.

V.A. Chernov innoavatsiyalar bu  ilmiytadqiqot va tajribakonstruktorlik ishlarida, shuningdek, innovatsion 
texnologiyalarni ishlab chiqish va ishlab chiqarishni boshqarishdagi yangi yondashuv deb ta’riflaydi.

Iqtisodchi V.M. Djumayev innovatsion mahsulotlarni yaratish va bozorda sotish uchun korxonalarda inno-
vatsion jarayonlarni boshqarish zarur deb hisoblaydi.

Innovatsiyalar, o‘z navbatida, inson intellektual kapitalini oshirish va yangi iste’mol bozorlari uchun yangi 
mahsulotlarni o‘zlashtirishga qaratilgan mahsulot va xizmatlar ishlab chiqarish bo‘yicha innovatsion jaray-
onlarning natijasi bo‘lib, innovatsion investitsiyalarning samaradorligini ifodalaydi.

T A D Q I Q O T  M Е T O D O L O G I YA S I
Mazkur ilmiy maqolada guruhlash, tizimli qiyosiy tahlil va tizimli yondoshuv, ekspert va taqqoslama tahlil, 

bashoratlash, ma’lumotlarni statistik ishlanmasi metodlari va boshqa zamonaviy usullaridan foydalanildi.

T A H L I L  V A  N A T I J A L A R
Korxonalarni Sanoat 4.0, deb nomlanuvchi yangi raqamli transformatsiyaga moslashtirish nafaqat soha 

yetakchilari, balki hozirgi paytda va kelajakda barqaror rivojlanishga intilayotgan barcha iqtisodiy ishtirokchilar 
uchun muhim vazifaga aylanib bormoqda. Sanoat 3.0 da ishlab chiqarish va boshqaruvning alohida bosqichla-
rini qisman avtomatlashtirishga qaratilgan bo‘lsa, Sanoat 4.0 butun qiymat zanjirini to‘liq raqamlashtirish va 
integratsiyalashuvini talab qiladi, bunda raqamli mahsulotlar va xizmatlarni taklif qilish, jismoniy va virtual 
aktivlarni ishga tushirish, barcha jarayonlar va operatsiyalarni transformatsiya va integratsiya qilish, hamkorlikni 
rivojlantirish va mijozlarga xizmat ko‘rsatishni optimallashtirish jarayonlari nazarda tutiladi.

SMamlakatda milliy manfaatlar va ustuvorliklarga erishishga qaratilgan axborot texnologiyalarini rivojlanti-

rish uchun shart-sharoitlar yaratishni nazarda tutuvchi axborot jamiyatini shakllantirishda raqamli iqtisodiyotni 
rivojlantirish muhim ekanligini qayd etish mumkin (1rasm).

1-rasm: Mamlakatning axborot jamiyatini rivojlantirish strategiyasida ta’minlangan milliy manfaatlar va ustuvor 
yo‘nalishlar

Bugungi kunda axborotni taqdim etishning raqamli shakli quyidagilardan iborat:

● ijtimoiy-iqtisodiy faoliyatning barcha jabhalari rivojlanishining muhim katalizatori;

● ishlab chiqarish taraqqiyotining asosiy omili;

● aholi turmush sifatini oshirishning muhim vositasi;

● ishchilarning raqobatbardoshligini oshirish manbai (korxonalar, hududlar, shtatlar);

● mamlakat iqtisodiy rivojlanishining asosiy rag‘batlaridan biri;

● milliy suverenitet va xavfsizlikni ta’minlashning muhim tarkibiy qismi.

Innovatsiyalarga bo‘lgan munosabatga qarab uchta toifaga ajratiladi:

1. Innovatorlar (2,5%) - ular yangi texnologiyalar, uskunalar, xodimlarni boshqarish usullari va mahsulotni 
ilgari surish uchun zarur moliyaviy resurslarga ega bo‘lgan holda innovatsiyalarni birinchi bo‘lib qabul 
qilishga, tavakkal qilishga va ularni amalga oshirishga tayyordirlar.

2. Izdoshlar (13,5%) yoki erta qabul qiluvchilar  bular innovatsiyalar sohasida fikrlari hisobga olinadigan, 
ularning tajribasi va qarorlari boshqalarni o‘zgarishlar haqida o‘ylashga va harakatni rag‘batlantirishga 
ilhomlantiradilar.

3. Asosiy ulushli toifa (34%) – ularga innovatsiyalarning ahamiyatini tushunish uchun ko‘proq vaqt 
talab etiladi. Ular innovatsiyalarni joriy etish jarayoniga faqat avvalgi toifadagilarning (innovatorlar va 
izdoshlarning) muvaffaqiyatli tajribasini ko‘rgandan keyingina qo‘shiladilar.

4. Skeptiklar (34%) ‒ ular o‘zgarishlarga unchalik tayyor emaslar va korxonaning bozorda omon qolishi 
uchun muhim ekanligi ayon bo‘lgandagina ularni tan olishadi.

5. Qolganlar (16%) ‒ ular konservativ va innovatsiyalarni qabul qilishni istamaydilar, ko‘pincha an’anaviy 
yondashuvlar va mahsulotlarni ularning asosiy ustunligi deb yanglishadilar.

1-jadval: Sanoat 3.0 innovatorlari va Sanoat 4.0 raqamli yetakchilarining qiyosiy tahlili
Variantlar Sanoat 3.0 Sanoat 4.0

O‘zaro ta’sirni tashkil 
etishning dominant shakli Global transmilliy korporatsiyalar

Boshqa narsalar qatorida mijozlar uchun 
yechimlar ekotizimi qurilgan texnologik 
platforma

Qiymat zanjiri Global optimallashtirilgan qo‘shimcha qiymat 
tizimi Qiymat tarmog‘i

Iyerarxiya darajalari Ish mas’uliyatini aniq taqsimlash bilan 
ustunlik qiladigan vertikal

Funksiyalarni moslashuvchan mahkamlash 
bilan ustunlik qiladigan gorizontal

Tashkiliy tuzilmaning turi Matritsali tashkiliy tuzilma Jarayonlarga tez moslashishga qodir

Kompaniya bo‘linmalari

Bo‘limlar/boshqarmalar:
- muhandislik va ishlab chiqarish 
boshqarmasi,
- ta’minot zanjirini boshqarish bo‘limi,
- xaridlar bo‘limi,
- savdo bo‘limi,
- marketing bo‘limi

Muayyan muammolarni hal qilish uchun 
birlashadigan va tezda moslashadigan ichki 
va tashqi ishtirokchilar guruhlari

Operatsion faoliyatni 
tashkil etish

Qarorlar qabul qilish va o‘zaro hamkorlikni 
tashkil qilish usullarini qo‘llash

Real vaqt rejimiga asoslangan operatsion 
ekotizim

Ishlab chiqarishni tashkil 
etish usullari Tejamkor ishlab chiqarish usullari Yalang‘och va moslashuvchan ishlab 

chiqarish usullari
Ta’minot faoliyatini tashkil 
etish

Maqbul yechimlar qabul qilish va alohida 
jarayonlarni optimallashtirish

Tashqi tarmoqlar bilan integratsiya 
jarayonlarini jadallashtirilganligi

IT infratuzilmasi - ta’minot zanjirini integratsiyalashuvi
- prognozli texnik xizmat ko‘rsatish

- standart biznes-jarayonlarni 
raqamlashtirish (biznesrejalashtirish)
 AR va/yoki VR texnologiyalarining 
mavjudligi

Mijozlar bilan o‘zaro 
munosabatlar - savdo va marketing bo‘limi

- savdo va marketing bo‘limi
- platforma hamkorlari
- ma’lumotlar provayderlari

Savdo kanallari - global optimallashtirilgan tarqatish tarmog‘i  savdo (barcha onlayn va oflayn kanallarni 
birlashtirish

Mijozlar bilan ishlashga 
yondashuv Mijozlarning ehtiyojlariga moslashish Moslashtirilgan tizimning mavjudligi

Hamkorlar bilan ishlash Global optimallashtirilgan mehnat taqsimoti 
tizimi shartlariga moslashish O‘zaro integratsiya shartlarining mavjudligi

Raqobat muhiti Harajatlarni optimallashtirish Tezlik, moslashuvchanlik, mijozlarni 
moslashtirish va samaradorlik

Axborot bilan ishlash 
tamoyillari Bilim va inson kapitalini boshqarish tizimi

Sun’iy intellekt va katta ma’lumotlarni qayta 
ishlash texnologiyalaridan foydalangan 
holda o‘z-o‘zini o‘rganish tizimi

Korporativ madaniyat An’anaviy Raqamli

Kadrlar fazilatlari Barqarorlik, tajriba, motivatsiya Salohiyat, qiziqish, motivatsiya, va 
moslashuvchanlik

Malaka oshirish Kadrlar tayyorlashning standart dasturlari Shaxsiy o‘quv dasturlari, uzluksiz o‘qitish
Manba: muallif tomonidan tuzilgan.

SKo‘pgina korxonalar raqamlashtirish va avtomatlashtirish bo‘yicha alohida loyihalarni amalga oshirishda 

yagona ekotizimini yaratmaydilar, bu esa ularga Sanoat 4.0 ning asosiy iqtisodiy salohiyatidan to‘liq foydalanish 
imkoniyatlarini bermaydi. Ushbu salohiyatdan to‘liq foydalanish esa samarali korxona qarorlarini qabul qilish va 
moslashish jarayonlarini tezlashtirish, jumladan dizayn, ishlab chiqarish, xizmat ko‘rsatish, sotish va marketing 
samaradorligini oshirish, shuningdek, asosiy va ichki bo‘linmalarning biznes modellarini o‘zgartirish qobiliyatiga 
ega qiladi.

X U L O S A  V A  T A K L I F L A R
Sanoat 4.0da yetakchilar mavqeini egallashni maqsad qilgan korxonalar tashkiliy tuzilmasi va korporativ 

madaniyatini o‘zgartirishga jiddiy ehtiyoj sezilmoqda. Barqaror raqobatbardosh muhitini rivojlantirishda korxo-
nalarni Sanoat 4.0 ‒ yangi raqamli transformatsiyaga moslashtirish, o‘z navbatida qisqa muddatlarda optimal 
qarorlar qabul qilish, hamkorlik va moslashuvchan aloqalar muhitida innovatsiyalarni tadbiq eish uchun yetarli 
resurslarga ega bo‘lgan tarmoqlar faoliyatini yanada takomillashtirishga xizmat qiladi.

Iqtisodiyotni raqamlashtirish sharoitida innovatsiyalarning muvaffaqiyati ko‘p jihatdan korxona faoliyatining 
barcha asosiy jihatlarini o‘zgartirishga kompleks yondashuviga, korxonaning barcha asosiy ekotizimlari quri-
ladigan texnologik platformani yaratishga bog‘liqdir. Bu jarayonlarda korxonalar duch keladigan muammolar va 
ularni hal qilish imkoniyatlari kelgusi amalga oshirilishi rejalashtirilayotgan ilmiy tadqiqotlarning bosh dolzarb 
masalalaridan bo‘lib qolmoqda.

